
lIl. OUTRAS DISPOSICIONS
AXENCIA GALEGA DE DESENVOLVEMENTO RURAL

RESOLUCION do 30 de decembro de 2020 pola que se aproban as bases
reguladoras dos premios Agader as iniciativas de desenvolvemento rural e se
convoca, mediante tramitacion anticipada de gasto, a décimo segunda edicion
(cédigo de procedemento MR709A).

A Axencia Galega de Desenvolvemento Rural (Agader) foi creada pola disposicion adi-
cional sexta da Lei 5/2000, do 28 de decembro, de medidas fiscais e de réxime orzamen-
tario e administrativo, como o instrumento basico de actuacion da Xunta de Galicia no
fomento e na coordinaciéon do desenvolvemento do territorio rural galego, para mellorar as
condicions de vida e contribuir a frear o despoboamento deste territorio.

No exercicio das funciéns que ten encomendadas, correspdndelle & Agader promover as
condicions para que os axentes socioeconémicos locais das zonas rurais formulen inicia-
tivas de desenvolvemento. Neste marco, resulta de interese por en marcha as actuacions
que animen a participacion privada no proceso de desenvolvemento rural e que contribuan
a conservar e dinamizar o contorno rural facendo del un medio mais atractivo.

Por estas razons, considérase conveniente convocar os premios Agader as iniciativas
de desenvolvemento rural, coa finalidade de premiar aquelas actuacidons que contriblan de
xeito singular a promocionar o medio rural e a xerar unha sociedade rural mais dinamica e
cohesionada.

A facultade para aprobar as bases dos premios Agader as iniciativas de desenvolve-
mento rural e para convocalos esta delegada na persoa titular da Direccién Xeral da Aga-
der, segundo o acordo do Consello de Direccion da Agader do 11 de xullo de 2013, sobre
delegacién de funciéns do Consello de Direccion, publicado mediante a Resolucién do 24
de xullo de 2013 (DOG num. 148, do 5 de agosto).

De acordo co exposto,
RESOLVO:
Artigo 1. Obxecto
1. Aprobar as bases reguladoras dos premios Agader as iniciativas de desenvolvemento

rural, que se xuntan a esta resolucion como anexo |, co cédigo de procedemento adminis-
trativo MR709A.

2. Convocar para o ano 2021, en réxime de concorrencia competitiva, a décimo segunda
edicion dos premios Agader as iniciativas de desenvolvemento rural. Os premios que se
convocan correspondense coas seguintes categorias:

a) Categoria mocidade, para as iniciativas levadas a cabo por persoas mozas, que
constituan unha aposta polo presente e o futuro do medio rural galego e da sua poboacion.
Para estes efectos, tera a consideraciéon de persoa moza quen non tefia mais de corenta
anos na data en que finalice o prazo para presentar a iniciativa ou, no caso de persoas
xuridicas, cando polo menos o0 25 % dos seus membros cumpran este requisito.

b) Categoria paisaxe rural, para iniciativas de intervencién, mellora e posta en valor das
paisaxes rurais produtivas de Galicia nas cales se integren os elementos e valores culturais
e naturais co aproveitamento agrario.

c) Categoria proxectos de interese social, para as iniciativas orientadas a integracion
dos colectivos mais desfavorecidos, a insercidon social ou ao coidado dos nosos maiores.

d) Categoria turismo, para as iniciativas que contriblan ao desenvolvemento econémico
potenciando a ampla riqueza dos recursos turisticos do medio rural de Galicia.

e) Categoria sector agrogandeiro, dirixida a iniciativas desenvolvidas dentro dos secto-
res da gandaria, a agricultura e/ou a transformacion agroalimentaria que aposten polo valor
engadido na sua producion.

f) Categoria mulleres, para as iniciativas levadas a cabo por mulleres ou destinadas a
elas, no medio rural, desde unha 6ptica de igualdade e progreso, en que sexan fundamen-
tais valores como o asociacionismo, a profesionalizacion e a innovacion.

g) Categoria innovacién tecnoloxica, dirixida as iniciativas desenvolvidas no rural galego
que incorporen a innovacion para obter un novo produto ou mellorar a calidade nos seus
produtos ou servizos, para diminuir custos, para ofrecer unha maior gama de produtos ou
Servizos ou para seren mais rapidas na sua introducién no mercado.

h) Categoria recuperacién e posta en valor da terra agraria, destinada as iniciativas
que contribuan, directa ou indirectamente, a recuperar e pofier en valor terras que estan
infrautilizadas.

Cada un dos premios constara dun diploma e unha dotacién en metalico de 10.000 €.

Cada iniciativa s6 podera presentarse a unha categoria, para o cal debe marcar no mo-
delo de solicitude (anexo Il) o recadro correspondente a categoria a que opta.

No suposto de que unha categoria quede deserta, o importe do premio destinado a esa
categoria repartirase proporcionalmente entre as demais categorias respectando, en todo
caso, os limites establecidos no Regulamento (UE) n° 1407/2013 da Comision, do 18 de
decembro, e no Regulamento (UE) n°® 1408/2013 da Comisién, do 18 de decembro.

3. Aprobar os anexos que se xuntan a esta resolucién para a xestion da convocatoria.
Artigo 2. Financiamento

Para financiar esta convocatoria (codigo de proxecto 2017-00002) esta previsto un
crédito de 80.000 € que se imputara as aplicaciéons orzamentarias 14-A1-712A-770.0
(03.01 03/04/01 656701) e 14-A1-712A-781.0 (03.01 03/04/01 656811) dos orzamentos da
Axencia Galega de Desenvolvemento Rural para o ano 2021.

Esta convocatoria tramitase conforme o establecido na Orde da Conselleria de Econo-
mia e Facenda do 11 de febreiro de 1998, modificada polas ordes do 27 de novembro de
2000 e do 25 de outubro de 2001, relativa & tramitacién anticipada de expedientes de gas-
to, polo que queda condicionada a sua eficacia a que exista crédito axeitado e suficiente
nos orzamentos da Comunidade Auténoma de Galicia para o proximo ano 2021. Asi mes-
mo, a concesion das subvencidéns queda condicionada a existencia de crédito axeitado e
suficiente no momento da resolucion de concesion.

Artigo 3. Prazo para presentar as solicitudes de axuda

O prazo para presentar as solicitudes de axuda sera dun (1) mes contado desde o dia
seguinte ao da publicacién desta resolucién no Diario Oficial de Galicia (en diante, DOG).

De acordo co artigo 30 da Lei 39/2015, do 1 de outubro, do procedemento administrativo
comun das administracions publicas (en diante, LPACAP), entenderase como ultimo dia do
prazo o correspondente ao mesmo ordinal do dia da publicacion; se o ultimo dia do prazo
€ inhabil, entenderase prorrogado ao primeiro dia habil seguinte, e se no mes de vence-
mento non hai dia equivalente ao inicial do computo, entenderase que o prazo finaliza o
ultimo dia do mes.

Artigo 4. Prazo de resolucién da convocatoria

O prazo de resolucion é de catro meses contado desde que finalice o prazo para pre-
sentar as solicitudes. En caso de silencio administrativo este producira efectos desestima-
torios.

Artigo 5. Obriga de relacionarse a través de medios electrénicos

Nos termos previstos no artigo 14.2 da LPACAP e no artigo 10.1.a) da Lei 4/2019, do
17 de xullo, de administracién dixital de Galicia, as persoas xuridicas, as entidades sen
personalidade xuridica, as persoas que exerzan unha actividade profesional para a cal se
requira obrigatoriamente estar colexiado para os tramites e actuacions que realicen coas
administracions publicas no exercicio da sua actividade profesional, as persoas que repre-
senten un interesado que estea obrigado a relacionarse a través de medios electrénicos
coa Administracion e as persoas fisicas que tefian a condicidon de autbnomos estan obriga-
das a relacionarse a través de medios electronicos coas administracions publicas.

Artigo 6. Normativa comunitaria aplicable

Esta convocatoria amparase no Regulamento (UE) n° 1407/2013 da Comision, do 18
de decembro, relativo a aplicacién dos artigos 107 e 108 do Tratado de funcionamento da
Union Europea as axudas de minimis (DOUE L 352, do 24 de decembro) e no Regulamento
(UE) n° 1408/2013 da Comision, do 18 de decembro, relativo a aplicacion dos artigos 107
e 108 do Tratado de funcionamento da Uniéon Europea as axudas de minimis no sector
agricola (DOUE L 352, do 24 de decembro).

Disposicion adicional primeira. Recursos

Contra esta resolucion, que pon fin a via administrativa, cabe interpor potestativamen-
te recurso de reposicion ante o Consello de Direccion da Agader, no prazo dun (1) mes
contado desde o dia seguinte ao da publicacién desta resolucion no DOG; ou recurso
contencioso-administrativo ante o Xulgado do Contencioso-Administrativo de Santiago de
Compostela que corresponda, no prazo de dous meses contados desde o dia seguinte ao
da citada publicacion no DOG.

Disposicion adicional segunda. Informacién

Sobre este procedemento administrativo poderase obter documentacion normalizada
ou informacion adicional a través dos seguintes medios:

a) Na paxina web da Agader: http://agader.xunta.gal/gl/linas-de-axuda.

b) Na Guia de procedementos e servizos, no enderezo https://sede.xunta.gal/guia-de-
procedementos-e-servizos.

c) No teléfono 981 54 58 58 (Agader).

d) De xeito presencial, na Agader (lugar da Barcia, 56, Larafio 15897 Santiago de Com-
postela), con cita previa no teléfono 981 54 58 58.

Disposicion derradeira primeira. Desenvolvemento da convocatoria

A persoa titular da Direccion Xeral da Agader podera ditar os actos necesarios para
asegurar a correcta aplicacién desta convocatoria.

Disposicion derradeira segunda. Entrada en vigor
Esta resolucién aplicarase desde o dia seguinte ao da sua publicacion no DOG.

Santiago de Compostela, 30 de decembro de 2020

Inés Santé Riveira
Directora xeral da Axencia Galega de Desenvolvemento Rural

ANEXO |
Bases reguladoras dos premios Agader as iniciativas de desenvolvemento rural

Artigo 1. Obxecto

Estas bases tefien por obxecto regular a concesion dos premios Agader as iniciativas
de desenvolvemento rural.

O procedemento de concesion tramitarase en réxime de concorrencia competitiva, nos
termos previstos nos artigos 20 e seguintes da Lei 9/2007, do 13 de xufio, de subvencions
de Galicia (en diante, LSG).

En todo o non previsto nestas bases aplicarase a LSG, asi como o Decreto 11/2009, do
8 de xaneiro, polo que se aproba o Regulamento da citada LSG.

O cédigo identificativo do procedemento administrativo na sede electrénica da Xunta de
Galicia € o MR709A.

Artigo 2. Persoas destinatarias

Poderan presentar iniciativas aos premios Agader as iniciativas de desenvolvemento
rural as persoas fisicas ou xuridicas de natureza privada que sexan titulares das iniciativas
que presenten.

Artigo 3. Iniciativas que poden ser premiadas

1. O premio Agader as iniciativas de desenvolvemento rural esta dirixido as iniciativas
que contribuan de xeito singular a promocionar o medio rural e a xerar unha sociedade
rural mais dinamica e cohesionada. Nos termos destas bases, poderanse conceder os
premios as iniciativas que cumpran os seguintes requisitos:

a) Que se localicen no territorio da Comunidade Auténoma de Galicia.
b) Que estean executadas con caracter previo a data de publicacion da convocatoria.
2. Excluense destes premios as iniciativas:

a) Que obtivesen premio nalgunha das anteriores edicions dos premios Agader as ini-
ciativas de desenvolvemento rural ou do premio Agader ao embelecemento do medio rural.

b) Que se encontren en fase de desefio ou execucién na data de publicaciéon da convo-
catoria dos premios.

¢) Que se desenvolvan nos sectores da pesca e da acuicultura.
d) Que estean relacionadas coa exportacion a terceiros paises ou a Estados membros.
Artigo 4. Compatibilidade con outras axudas

Para os efectos de determinar a compatibilidade e acumulaciéon das axudas, a persoa
beneficiaria debera declarar outras axudas solicitadas, concedidas e/ou pagadas para a
mesma iniciativa, nos termos previstos na solicitude de axuda (anexo II).

Artigo 5. Notificacions

As notificacions de resoluciéns e actos administrativos practicaranse preferentemente
por medios electrénicos e, en todo caso, cando as persoas interesadas resulten obrigadas

a recibilas por esta via. As persoas interesadas que non estean obrigadas a recibir notifica-
cions electronicas poderan decidir e comunicar en calquera momento que as notificaciéons
sucesivas se practiquen ou deixen de practicarse por medios electronicos.

As notificacions electronicas realizaranse mediante o Sistema de notificacion electro-
nica de Galicia-Notifica.gal dispofiible a través da sede electrénica da Xunta de Galicia
(https://sede.xunta.gal). Este sistema remitira as persoas interesadas avisos da posta a
disposicién das notificaciéns & conta de correo e/ou teléfono mébil que consten na solicitu-
de. Estes avisos non teran, en ningun caso, efectos de notificacion practicada e a sua falta
non impedira que a notificacion sexa considerada plenamente valida.

A persoa interesada debera manifestar expresamente a modalidade escollida para a
notificacion (electronica ou en papel). No caso de persoas interesadas obrigadas a recibir
notificacions s6 por medios electronicos deberan optar en todo caso pola notificacion por
medios electrénicos, sen que sexa valida, nin produza efectos no procedemento, unha
opcioén diferente.

As notificacions por medios electrénicos entenderanse practicadas no momento en que
se produza o acceso ao seu contido. Cando a notificacion por medios electronicos sexa de
caracter obrigatorio, ou fose expresamente elixida polo interesado, entenderase rexeitada
cando transcorresen dez dias naturais desde a posta a disposicién da notificacién sen que
se acceda ao seu contido.

Se o envio da notificacion electronica non é posible por problemas técnicos, a Agader
practicara a notificacion polos medios previstos na normativa reguladora do procedemento
administrativo comun.

Artigo 6. Presentacion de solicitudes

As solicitudes presentaranse preferiblemente por via electréonica a través do formulario
normalizado dispofible na sede electronica da Xunta de Galicia, https://sede.xunta.gal.

A presentacion electronica sera obrigatoria para as persoas fisicas que tefian a con-
dicién de auténomos, as persoas xuridicas, as entidades sen personalidade xuridica, as
persoas que exerzan unha actividade profesional para a cal se requira obrigatoriamente
estar colexiado para os tramites e actuacions que realicen coas administraciéns publicas
no exercicio da sua actividade profesional e as persoas que representen un interesado que
estea obrigado a relacionarse a través de medios electronicos coa Administracion.

Se algunha das persoas interesadas obrigadas a presentacion electronica presenta a
sua solicitude de xeito presencial, sera requirida para que a emende a través da sua pre-
sentacién electronica. Para estes efectos, considerarase como data de presentacion da
solicitude aquela en que fose realizada a emenda.

Para a presentacién das solicitudes podera empregarse calquera dos mecanismos de
identificaciéon e sinatura admitidos pola sede electrénica da Xunta de Galicia, incluido o
sistema de usuario e clave Chave365 (https://sede.xunta.gal/chave365).

Aquelas persoas interesadas non obrigadas a presentacién electrénica, opcionalmente,
poderan presentar as solicitudes de xeito presencial en calquera dos lugares e rexistros
establecidos no artigo 16 da LPACAP, utilizando o formulario normalizado dispoiible na
sede electronica da Xunta de Galicia.

Artigo 7. Documentacion complementaria necesaria para tramitar o procedemento
As persoas interesadas deben achegar coa solicitude a seguinte documentacion:

a) Anexo |l (descricidn da iniciativa, cun maximo de 2.000 caracteres, que pofia de ma-
nifesto os seus aspectos mais relevantes, valiosos ou atractivos).

b) Documento que acredite a constitucion da entidade: certificado expedido polo Rexis-
tro Mercantil ou outros rexistros publicos que correspondan en funcion da personalidade
xuridica de que se trate. De non achegarse o dito certificado, deberan presentar copia das
correspondentes escrituras de constitucion debidamente inscritas no rexistro publico que
corresponda segundo o tipo de personalidade xuridica de que se trate. Asi mesmo, debe-
ranse presentar as modificacions posteriores dos documentos indicados.

Os empresarios individuais acreditaran a sua condicidon mediante a documentacion que
xustifique a alta no imposto de actividades econdmicas e a afiliacion ao réxime especial de
traballadores autbnomos da Seguridade Social.

c) Poder suficiente da persoa representante para actuar en nome da entidade solicitan-
te.

d) Anexo IV (autorizacién de representacion), asinado pola persoa solicitante e pola
designada como representante, no caso de que as persoas fisicas actuen a través de re-
presentante.

e) Calquera outra documentacion que o promotor da iniciativa presentada considere in-
teresante, tal como cartas de apoio, publicacions, fotografias, outros documentos graficos
e, en xeral, calquera outra que contribla a fortalecer a iniciativa que se presenta.

Non sera necesario que as persoas solicitantes presenten a documentacion que xa
conste en poder da Administracion xeral e do sector publico autonémico de Galicia; neste
caso, poderan acollerse ao establecido nos artigos 28.3 da LPACAP e 20.3 da LSG, sem-
pre que se faga constar a data e o érgano ou a dependencia en que foron presentados
ou, se é o caso, emitidos, e sempre que non transcorresen mais de cinco anos desde que
finalizou o procedemento a que corresponda. Presumirase que as persoas interesadas
autorizan esta consulta, salvo que conste no procedemento a sua oposicion expresa.

Nos supostos de imposibilidade material de obter o documento, e antes de formular a
proposta de resolucion, o drgano competente podera requirir a persoa solicitante para que
0 presente ou para que acredite por outros medios os requisitos a que se refire o docu-
mento.

As persoas interesadas responsabilizaranse da veracidade dos documentos que pre-
senten. Excepcionalmente, a Administracion podera requirir a exhibicion do documento
orixinal para cotexar a copia electrénica presentada.

As persoas que estan obrigadas a presentar de forma electrénica a solicitude tamén
deben presentar de forma electronica a documentacion complementaria. Se algunha das
persoas interesadas a presenta de xeito presencial, sera requirida para que a emende a
través da sua presentacion electronica. Para estes efectos, considerarase como data de
presentacion aquela en que fose realizada a emenda.

As persoas non obrigadas & presentacion electronica da solicitude, opcionalmente, po-
deran presentar a documentacion complementaria de xeito presencial en calquera dos
lugares e rexistros establecidos na LPACAP.

Sempre que se presenten documentos separadamente da solicitude deberase indicar
0 codigo e o drgano responsable do procedemento, 0 numero de rexistro de entrada da
solicitude e o numero de expediente se se dispdn del.

No caso de que algun dos documentos que se vaia presentar de forma electrénica

supere os tamafnos maximos establecidos ou tefa un formato que non admite a sede elec-
tronica da Xunta de Galicia, permitirase a presentaciéon deste de forma presencial dentro

XUNTA
DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




N
o
1S
C
x
—
=
=
2
[{e}
>
x
Q
N
[2]
-
®
N
X
)
©
[ce)
o
[32]
N~
=
>
>
O]
o]
Q
L
>
O

DOG Diario Oficial de Galicia

DOG Num. 28 Xoves, 11 de febreiro de 2021 Pax. 8774

+ + +
+ + +

dos prazos previstos e na forma indicada no paragrafo anterior. A informacion actualizada
sobre o tamafio maximo e os formatos admitidos pode consultarse na sede electronica da
Xunta de Galicia.

Artigo 8. Tramites administrativos posteriores a presentacion de solicitudes

A sede electrénica da Xunta de Galicia permite as persoas interesadas realizar tramites
electrénicos, con posterioridade ao inicio do expediente, accedendo a Carpeta cidada da
persoa interesada. As persoas interesadas que non estean obrigadas a presentar de forma
electronica as solicitudes tamén poderan realizar tramites de xeito presencial en calquera
dos lugares e rexistros establecidos na normativa reguladora do procedemento adminis-
trativo comun.

Artigo 9. Comprobacion de datos

Para tramitar este procedemento consultaranse os datos incluidos nos seguintes docu-
mentos, elaborados polas administracions publicas:

a) DNI/NIE da persoa fisica solicitante.
b) NIF da entidade solicitante.
c) DNI/NIE da persoa representante.

d) Certificado de estar ao dia no pagamento das obrigas tributarias coa Axencia Estatal
da Administracion Tributaria (AEAT).

e) Certificado de estar ao dia no pagamento coa Seguridade Social.

f) Certificado de estar ao dia no pagamento das obrigas tributarias coa Axencia Tributa-
ria de Galicia (Atriga).

No caso de que a persoa interesada se opofa a estas consultas, debera indicalo no
cadro correspondente habilitado na solicitude de axuda e achegar os correspondentes
documentos.

Excepcionalmente, no caso de que algunha circunstancia impida obter os citados datos,
poderase solicitar as persoas interesadas que presenten os documentos correspondentes.

Artigo 10. Instrucion do procedemento

Os actos de instrucion do procedemento en virtude dos cales deba ditarse a resolucion
de concesion corresponderan a Secretaria Xeral da Agader.

A Agader podera requirir o solicitante para que achegue os datos, documentos comple-
mentarios ou aclaracions que resulten necesarios para tramitar e resolver o procedemento.

Logo de revisar as solicitudes e as emendas feitas, as iniciativas que reunan todos os
requisitos remitiranse ao xurado ou, se € o caso, a comision de preseleccion, encargados
de valoralas.

Artigo 11. Proceso de seleccion das iniciativas

Para conceder os premios constituirase un xurado, que sera designado para o efec-
to por resolucion da persoa titular da Direccién Xeral da Agader, no prazo maximo dun
(1) mes contado desde que se publique a convocatoria no DOG.

Competen ao xurado, entre outras actuacions:
a) Avaliar as iniciativas de acordo cos criterios referidos no artigo 12 destas bases.

b) Efectuar a proposta de resolucion, que tera caracter vinculante para o érgano encar-
gado de resolver a seleccién das iniciativas premiadas.

¢) Resolver as incidencias que puidesen presentarse no curso do procedemento de se-
leccion de iniciativas naqueles supostos non previstos nestas bases.

A actuacion do xurado rexerase polo disposto na seccién 32 do capitulo | do titulo | da
Lei 16/2015, do 17 de decembro, de organizacion e funcionamento da Administracién xeral
e do sector publico autonémico de Galicia.

Poderase constituir unha comision de preseleccion, integrada por aqueles membros
do xurado que designe a persoa titular da Direccion Xeral da Agader mediante resolucion
ditada para o efecto. A comisién de preseleccion encargarase, de ser o caso, de estudar
e revisar a documentacion que integra as iniciativas e de preseleccionalas, de acordo cos
criterios establecidos no artigo 12 destas bases, asi como de decidir sobre aquelas inciden-
cias que poidan xurdir no exercicio destas funcions.

No curso do procedemento de seleccién, o xurado ou, de ser o caso, a comision de
preseleccion, pode solicitar canta informacién considere oportuna respecto das iniciativas
presentadas, e pode, para estes efectos, realizar visitas sobre o terreo.

O xurado podera propor que se declare deserto calquera dos premios. Asi mesmo,
podera propor a concesion compartida dun premio entre varias iniciativas, que repartiran
entre si a dotacion econémica.

Unha vez tramitado o procedemento nos termos anteriormente previstos, a persoa titu-
lar da Direccion Xeral da Agader resolvera a concesion dos premios, nos termos previstos
na proposta motivada efectuada polo xurado. Contra esta resolucion, que esgota a via
administrativa, podera interporse, no prazo dun mes contado a partir do dia seguinte ao
da notificacidn, un recurso potestativo de reposicion perante o Consello de Direccion da
Agader, nos termos previstos nos artigos 123 e 124 da LPACAP, ou ben directamente un
recurso contencioso-administrativo, no prazo de dous meses contados a partir do dia se-
guinte ao da notificaciéon, ante o Xulgado do Contencioso-Administrativo de Santiago de
Compostela que corresponda, de conformidade co artigo 46 da Lei 29/1998, reguladora
da xurisdicién contencioso administrativa. Non obstante, pode interponerse calquera outro
recurso que se considere procedente.

Artigo 12.  Criterios de valoracion

Os premios outorgaranse as iniciativas que se adeclen aos requisitos exixidos nestas
bases, conforme os seguintes criterios de valoracion:

a) Contribucién da iniciativa a actividade econémica do territorio en que se desenvolve
(maximo 15 puntos).

b) Grao de contribucion & creacién de emprego (maximo 15 puntos).

c) Grao de sustentabilidade da iniciativa desde o punto de vista econémico, ambiental e
sociocultural (maximo 10 puntos).

d) Contribucién a incorporacion e insercion laboral da muller (maximo 10 puntos).
e) Grao de consolidacion da iniciativa (maximo 10 puntos).

f) Grao de innovacion, excelencia e orixinalidade (maximo 10 puntos).

+ + +
+ + +

g) Grao de contribucion a insercion de colectivos ou persoas socialmente desfavoreci-
das (maximo 10 puntos).

h) Grao de implicacion en politicas de igualdade (maximo 10 puntos).
i) Grao de apoio social (maximo 10 puntos).

Artigo 13. Obrigas das persoas premiadas

Son obrigas das persoas premiadas:

a) Destinar o importe dos premios a realizar melloras, conservacion ou actuacions com-
plementarias respecto das iniciativas premiadas durante o ano seguinte ao pagamento do
premio. O importe dos premios non pode destinarse a gastos correntes propios do funcio-
namento ordinario da iniciativa premiada que non tefian a consideracién de inventariables.
As persoas premiadas acreditaran o destino dado ao premio ante a Agader ou ante os
organos de control financeiro cando estes o soliciten, mediante a presentaciéon da docu-
mentacién xustificativa dos gastos e dos pagamentos realizados.

b) Acreditar, con caracter previo & concesion e ao pagamento dos premios, que estan ao
dia no cumprimento das suas obrigas tributarias e coa Seguridade Social, e que non tefien
débedas pendentes de ningunha natureza coa Comunidade Auténoma de Galicia.

¢) Reintegrar, total o ou parcialmente, o importe do premio no suposto de incumprimento
dos requisitos e condicidns establecidas para a sua concesion.

d) Facilitar toda a informacion que lle sexa requirida pola Intervencién Xeral da Comuni-
dade Auténoma, polo Tribunal de Contas e polo Consello de Contas no exercicio das suas
funcions de fiscalizacion e control do destino das subvenciéns.

e) Comunicar a Agader todos os cambios que se produzan nos requisitos e condicions
que determinaron a concesién do premio.

Artigo 14. Transparencia e bo goberno

Debera darse cumprimento &s obrigas de transparencia contidas no artigo 17 da
Lei 1/2016, do 18 de xaneiro, de transparencia e bo goberno, e no artigo 15 da Lei 9/2007,
do 13 de xufio, de subvenciéns de Galicia.

En virtude do disposto no artigo 4 da Lei 1/2016, do 18 de xaneiro, de transparencia e
bo goberno, as persoas fisicas e xuridicas beneficiarias de subvenciéns estan obrigadas
a subministrar & Administracion, ao organismo ou a entidade das previstas no artigo 3.1
da Lei 1/2016, do 18 de xaneiro, a que se atopen vinculadas, logo de requirimento, toda a
informacion necesaria para o cumprimento por aquela das obrigas previstas no titulo | da
citada lei.

A marxe do anterior, a Agader fara unha difusién axeitada dos premios concedidos, a
través dos medios que, en cada caso, se consideren convenientes, co fin de dar a cofiecer
as iniciativas premiadas.

XUNTA DE GALICIA ANEXO Il
CONSELLER/A DO MEDIO RURAL
PROCEDEMENTO CODIGO DEL PROCEDIMIENTO DOCUMENTO
PREMIOS AGADER AS INICIATIVAS DE DESENVOLVEMENTO RURAL MR709A SOLICITUD

DATOS DA PERSOA SOLICITANTE

NOME/RAZON SOCIAL ‘ PRIMEIRO APELIDO ‘ SEGUNDO APELIDO ‘ NIF ‘
‘TIPO ‘ ‘NOME DA ViA ‘ ‘NUM. ‘ ‘BLOQ. ‘ ‘ANDAR ‘ ‘PORTA ‘
PARROQUIA ‘ ‘LUGAR ‘
‘CODIGO POSTAL‘ ‘PROVINCIA ‘ ‘CONCELLO ‘ ‘LOCALIDADE ‘
TELEFONO 1 TELEFONO 2 CORREO ELECTRONICO

E, NA SUA REPRESENTACION (debera acreditarse a representacion fidedigna por calquera medio vélido en dereito)
NOME/RAZON SOCIAL PRIMEIRO APELIDO SEGUNDO APELIDO NIF

DATOS PARA 0S EFECTOS DE NOTIFICACION

Enviaranse avisos da posta a disposicion da notificacion ao correo electronico e/ou teléfono mobil facilitados a seguir e que se poderan cambiar
en calquera momento a través de Notifica.gal:

TELEFONO MOBIL CORREO ELECTRONICO

ELECCION DO MEDIO DE NOTIFICACION PREFERENTE

As persoas obrigadas a relacionarse a través de medios electronicos coa Administracion deberan optar, en todo caso, pola notificacion por

medios electrénicos sen que sexa valida para elas, nin produza efectos, unha opcion diferente.

OElectrémica a través do Sistema de notificacion electronica de Galicia-Notifica.gal, https://notifica.xunta.gal. S6 se podera acceder a
notificacion co certificado electronico ou Chave365.

(O Postal (cubrir o enderezo postal s6 se é distinto do indicado anteriormente)

‘TIPO ‘ ‘NOME DA ViA ‘ ‘NUM. ‘ ‘BLOQ. ‘ ‘ANDAR ‘ ‘PORTA ‘
‘PARROQUIA ‘ ‘LUGAR ‘
CODIGO POSTAL PROVINCIA CONCELLO LOCALIDADE

DATOS BANCARIOS
Declaro baixo a mifa responsabilidade que son certos os datos consignados relativos a conta bancaria indicada.
TITULAR DA CONTA NUMERO DA CONTA BANCARIA (24 DIXITOS)
pleny JL L JL JL JL ]

DATOS ESPECIFICOS DO PROCEDEMENTO
NOME DA INICIATIVA

ENDEREZO DA INICIATIVA
PARROQUIA LUGAR

CODIGO POSTAL PROVINCIA CONCELLO LOCALIDADE

(@) SEDE ELECTRONICA Este formulario s6 podera presentarse nas
https://sede.xunta.gal formas previstas na sia norma reguladora

XUNTA DE GALICIA ANEXO ll
CONSELLERiA DO MEDIO RURAL (continuacién)

CATEGORIA A QUE SE PRESENTA
(O Mocidade

(O Paisaxe natural

(O Proxectos de interese social

(O Turismo

(O Sector agrogandeiro

(OMulleres

(O Innovacién tecnolodxica

(O Recuperacion e posta en valor da terra agraria

A PERSOA SOLICITANTE OU REPRESENTANTE DECLARA:
1. Que en relacion con outras axudas concedidas ou solicitadas:
(O Non solicitou nin se lle concedeu ningunha outra axuda para este mesmo proxecto ou conceptos para os cales solicita esta subvencion.

O si solicitou e/ou se lle concederon outras axudas para este mesmo proxecto ou conceptos para os cales solicita esta subvencion, que son as
que a seguir se relacionan:

ORGANISMO IMPORTE (€)

2. Que en relacion coas axudas de minimis:
(O Non solicitou nin se lle concedeu ningunha axuda de minimis.

O si solicitou e/ou se lle concederon axudas de minimis, que son as que a seguir se relacionan:

ORGANISMO ANO DISPOSICION REGULADORA IMPORTE (€)

Asi mesmo, comprométese a comunicar inmediatamente cantas axudas solicite e/ou obtefia en réxime de minimis doutras administracions

publicas ou doutros entes publicos, nacionais ou internacionais, a partir da data desta declaracion.

3. Que todos os datos contidos nesta solicitude e nos documentos que se achegan son certos.

4. Non estar incursa en ningunha das circunstancias previstas no artigo 13 da Lei 38/2003, do 17 de novembro, xeral de subvencions.

5. Non estar incursa en ninguna clase de inhabilitacion para a obtencion de axudas prevista nos nimeros 2 e 3 do artigo 10 da Lei 9/2007,
do 13 de xufio, de subvencidns de Galicia.

6. Estar ao dia no pagamento de obrigas por reintegro de subvencions, conforme o artigo 10.2.g) da Lei 9/2007, do 13 de xufo, de subvencions
de Galicia, e o artigo 9 do Regulamento de subvencions de Galicia, aprobado polo Decreto 11/2009, do 8 de xaneiro, polo que se aproba o
Regulamento da Lei 9/2007, do 13 de xufio, de subvencions de Galicia.

7. Que a empresa non esta en situacion de crise, de acordo coa definicion e condicions establecidas nas directrices comunitarias sobre as
axudas estatais de salvamento e de reestruturacion de empresas non financeiras en crise (2014/C 249/01).

8. Que son certos os datos que se consignan na solicitude, relativos & conta bancaria en que se efectuara o pagamento das axudas, asi como
que a persoa solicitante é o seu titular.

9. Que a iniciativa que se presenta localizase na Comunidade Auténoma de Galicia.

DOCUMENTACION QUE SE PRESENTA OU XA PRESENTADA CON ANTERIORIDADE

| ] Anexo Ill. Descricion da iniciativa, cun maximo de 2.000 caracteres, que pona de manifesto os seus aspectos mais relevantes, valiosos ou
atractivos

[ |Anexo IV. Autorizacion de representacion, se é o caso

| |Outra documentacion que o promotor considere interesante, tal como cartas de apoio, publicacions, fotografias, outros documentos
graficos e, en xeral, calquera outra que contribla a fortalecer a candidatura que se presenta

ORGANO cOD. PROC. ANO

| |Documentos acreditativos da constitucion da entidade

|| Poder suficiente da persoa representante para actuar no nome da entidade

XUNTA DE GALICIA AN_EXO _I!
CONSELLERIA DO MEDIO RURAL (continuacion)

COMPROBACION DE DATOS

Os documentos relacionados seran obxeto de consulta &s administracions publicas. No caso de que as persoas OPONOME A
interesadas se opofian a esta consulta, deberan indicalo no recadro correspondente e achegar unha copia dos CONSULTA
documentos.
DNI/NIE da persoa solicitante O
DNI/NIE da persoa representante O
Certificado de estar ao dia no pagamento coa Seguridade Social O
Certificado de estar ao dia no pagamento das obrigaciones tributarias coa Atriga O
CONSENTIMENTO PARA A COMPROBACION DE DATOS

: 5 - . L . 5 AUTORIZO A
A persoa interesada autoriza a consulta a outras administracions publicas dos seguintes datos. De non autorizar a consulta, CONSULTA
debera achegar o documento correspondente.
NIF da entidade solicitante (O Sl (O NON
Certificado de estar ao dia no pagamento das obrigas tributarias coa AEAT (Sl (O NON

INFORMACION BASICA SOBRE A PROTECCION DE DATOS PERSOAIS

Responsable do tratamento Xunta de Galicia. Conselleria do Medio Rural. Axencia Galega de Desenvolvemento Rural.

Tramitar este procedemento, verificar os datos e documentos que a persoa interesada achegue na sua
solicitude para comprobar a exactitude destes, levar a cabo as actuacions administrativas que se deriven e
informar sobre o estado de tramitacion. Asi mesmo, os datos persoais incluiranse na Carpeta cidada de cada
persoa interesada para facilitar o acceso a informacion, tanto persoal como de caracter administrativo.

Finalidades do tratamento

O cumprimento dunha mision realizada en interese pUblico ou no exercicio de poderes publicos derivada dunha
competencia legalmente atribuida ao responsable do tratamento, asi como o cumprimiento de obrigas legais
impostas ao dito responsable (artigos 6.1., letras c) e e) do RXPD e 8 da Lei organica 3/2018,
do 5 de decembro, de proteccion de datos persoais e garantia dos dereitos dixitales). En concreto, a

Lexitimacion para o competencia e obrigas previstas nos preceptos basicos da Lei 38/2003, do 17 de novembro, xeral de

tratamento subvencions, e da Lei 19/2013, do 9 de decembro, de transparencia, acceso & informacion pulblica e bo
goberno, asi como na Lei 9/2007, do 13 de xuiio, de subvencions de Galicia, na Lei 39/2015, do 1 de outubro,
do procedemento administrativo comin das administracions publicas, na Lei 1/2016, do 18 de xaneiro, de
transparencia e bo goberno, e na Lei 4/2019, do 17 de xullo, de administracion dixital de Galicia.

Destinatarios dos datos As administracions publicas no exercicio das sias competencias.

As persoas interesadas poderan solicitar o acceso, rectificacion, oposicion, limitacion, portabilidade e supresion
dos seus datos ou retirar, de ser o caso, o consentimento outorgado a través da sede electronica da Xunta de
Galicia ou nos lugares e rexistros establecidos na normativa reguladora do procedemento administrativo coman,
segundo se recolle en https://www.xunta.gal/exercicio-de-dereitos.

Exercicio de dereitos

Contacto coa persoa delegada
de proteccion de datos e mais |https://www.xunta.gal/informacion-xeral-proteccion-datos
informacion

LEXISLACION APLICABLE

Resolucion do 30 de decembro de 2020 pola que se aproban as bases reguladoras dos premios Agader as iniciativas de desenvolvemento rural e
se convoca, mediante tramitacion anticipada de gasto, a décimo segunda edicion (codigo de procedemento MR709A).

SINATURA DA PERSOA SOLICITANTE OU REPRESENTANTE

Lugar e data

c L Jae] | e | |

thCIB % Xacobeo 2021

Axencia Galega de Desenvolvemento Rural (@) SEDE ELECTRONICA Este formulario s6 podera presentarse nas
https://sede.xunta.gal formas previstas na sia norma reguladora

XUNTA DE GALICIA ANEXO Il
CONSELLER{A DO MEDIO RURAL

DESCRICION DA INICIATIVA

DATOS DA PERSOA SOLICITANTE
NOME/RAZON SOCIAL PRIMEIRO APELIDO SEGUNDO APELIDO NIF

E, NA SUA REPRESENTACION
NOME/RAZON SOCIAL PRIMEIRO APELIDO SEGUNDO APELIDO NIF

DESCRICION DA INICIATIVA

SINATURA DA PERSOA SOLICITANTE OU REPRESENTANTE

Lugar e data

_ﬁB“CIE % Xacobeo 2021

(@) SEDE ELECTRONIGA Este formulario s6 podera presentarse nas
https://sede.xunta.gal formas previstas na sia norma reguladora

28 XUNTA DE GALICIA ANEXO IV
:i: CONSELLERIA DO MEDIO RURAL

AUTORIZACION DE REPRESENTACION

DATOS DA PERSOA SOLICITANTE

NOME PRIMEIRO APELIDO SEGUNDO APELIDO NIF
AUTORIZO A
NOME PRIMEIRO APELIDO SEGUNDO APELIDO NIF

Para que en relacion co procedemento MR709A exerza as seguintes facultades: realizar cantas actuacions sexan precisas para a instrucion do
procedemento, achegar cantos datos e documentos se soliciten ou fosen de interese, recibir todo tipo de comunicacions, formular peticions e
solicitudes, presentar escritos e alegacions, manifestar a sua decision de non efectuar alegacion nin achegar novos documentos no
correspondente tramite de audiencia ou renunciar a outros dereitos, subscribir dilixencias e outros documentos que poida realizar o 6rgano
competente e, en xeral, realizar cantas actuacions correspondan aos representados no curso do dito procedemento.

ACEPTACION DA REPRESENTACION
Coa sinatura deste escrito a persoa representante acepta a representacion conferida e responde da autenticidade da sinatura da persoa
outorgante.

SINATURA DA PERSOA SOLICITANTE SINATURA DA PERSOA AUTORIZADA

Lugar e data

thCIB % Xacobeo 2021

